
EHIGEk ez ditu bere gain hartzen derrigorrez artikulu  
eta kolaborazioetan agertzen diren eritziak. 
Bere iritzia izenpeturik agertuko da beti.

Federazioetako ordezkariak: Ibon Idirin, Rosa Izquierdo, Paloma Migliaccio

ziz  uan
BAIKARAREN IKASTAROAK
Baikaratik Gipuzkoako ikasleriari zuzendutako Programak zenbait 
ikastetxeetan Þ nkatuak daudela azpimarratzekoa da, alegia, ikastetxe hauek 
ikasturtez-ikasturte ekintza ezberdinetan parte hartu baitute. Honen adibide 
argia Koldo Mitxelena L.H.I. (Errenteria) dugu, bertan maila bakoitzeko 
ikasleriari egitasmoren bat egokituz. Horrela, taldearen aniztasunetik 
taldearen ongizateraino bidaia eginez.
Landutakoaren oinarria jolasa denez, ikasleriak bizitako prozesua Lehen 
Hezkuntza zein Bigarrenean berdin gertatzen da. Hasieran jolasaren aurrean 
aurreiritzi gehiago azaltzen badituzte ere gaztetxoek, ondoren taldean 
elkarrekin jolasteko aukera eskertzen dute.  

www.baikara.org

HEZKUNTEK
Duela lau urte martxan jarri zen Hezkuntek izeneko proiektuari esker Iparraldean 
Derrigorrezko Bigarren hezkuntza amaitu duten ikasleek EAEn Erdi eta Goi Mailako 
Heziketa Zikloak zein unibertsitateko ikasketak egiteko aukera dute. Lanbide 
Heziketa amaitu eta ingeniaritza ikasketak egin nahi dituztenek ere laguntza jaso 
dezakete. Teknika, industria, merkataritza eta laborantza arloko zikloak eskaintzen 
zaizkie, euskaraz ikasteaz gain, enpresa euskaldunak sor ditzaten nahi bait da. 

www.hezkuntek.com

BIGEREN JAIA KAFE ANTZOKIAN
Urtero bezala “Euskaraz bizi” egitasmoaren festa antolatu zuen BIGE Guraso 
Elkarteak Bilboko Kafe Antzokian otsailaren 17an. Aurtengoan “Arraintxoa” obra 
eskaini zuten Zurbaran eskolako ikasleek eta “Ametsen Museoa” obraz gozatzeko 
aukera izan zen Eidaberen eskutik.

www.gurasoelkarteak.org

DENON ESKOLAK 10 URTE
Arabako Ikasleen Gurasoen Elkarteak 10 urte 
betetzen ditu aurten eta urteurrena ospatzeko 
festa bat antolatuko du. 

www.denoneskola.org

Langaitz 1.maila 

GAU-BATXILERGOA 
KANTAURI INSTITUTUAN
Euskarazko eta gaztelaniazko eskaintza emateaz gain (A eta D ereduak) 
Ezkerraldean Gau-Batxilergoa eskaintzen duen institutu bakarra da 
Santurtziko Kantauri. Horietaz gain goi-mailako heziketa-ziklo bi 
eskaintzen ditu egunez: Administrazioa eta Finantzak eta Bidaia-agentziak. 

TRATU TXARREI BURUZKO JARDUNALDIAK
2007ko maiatzean Bilbon ospatu zuen Haur eta EmakumeenganakoTratu Txarrei buruzko jardunaldien ondorioak jarri ditu bere web 
gunean Adarra Pedagogi Erakundeak. Beste jardunaldi eta kongresuei buruzko datuak ere ikus daitezke bertan.  

www.adarra.org

HEZKIDETZA GIDA
Hezkidetza Gida argitaratu du Euskal Herriko Bilgune Feministak. 
Urteetan zehar burututako eztabaida, diagnostiko eta elkartrukeen 
ondorioz sortutako tresna da. 2003. urtean minimoen taula aurkeztu 
zuen erakunde honek. Minimoen taulak hainbat emakumeren artean 
osatutako hezkuntzaren inguruko diagnostikoa izan zuen abiapuntu. 
Sexu bereizkeria gainditzeko bidean kontuan hartu beharreko irizpide 
orokor batzuk zehazten zituen diagnostiko horrek. Emaitza 10 
puntuz osatutako minimoen taula izan zen. Urteak pasa ahala beste 
urrats bat eman nahi izan du Euskal Herriko Bilgune Feministak eta 
Hezkidetza Gida sortu du. 15 euroren truke saltzen da.

Ziztuan  05

IKASI ETA LAN LANBIDE HEZIKETAN

Lanbide Heziketa sustatzeko helburuarekin Ikasi eta Lan 
izeneko egitasmoa jarri du martxan Eusko Jaurlaritzako 
Hezkuntza sailak. 
Oraingoz Gasteiz, Elgoibar, Usurbil eta Santurtziko institutuetako 
75 ikasle daude esperientzia honetan murgilduta. Ikasle hauek 
klasera joaten dira goizetan eta lanera arratsaldean, lanaldi 
partzileko kontratua eta guzti. Trukean dirulaguntza jasotzen duten 
enpresek. 
Oraingoz makina-erremintako arloan aplikatu da egitasmo hau, hala 
ere beste ziklo batzuetara zabaldu nahi da etorkizunean.

HEZKUNTZAREN ALDEKO NAZIOARTEKO KANPAINA
Inor kanpoan utziko ez duen kalitatezko hezkuntza aldarrikatzeko helburuarekin 
Hezkuntzaren Aldeko Mundu-Kanpaina ospatuko da apirilaren 21etik 27ra. Aurtengo 
leloa Jarri zure pieza; guztiak dira beharrezkoak da. 

Haur, Lehen eta Bigarren Hezkuntzan lantzeko materialak eskaintzen dira 
kanpainaren web gunean, baita triptikoa, kartela eta bannerra ere. 

www.cme-espana.org

kronika  1

INFO +:INFO +:  
www.jardunaldiak.net/ikaskom/   
www.teachersforjustice.org       
www.rethinkingschools.org

Eskola 
demokratikoak

Michael Apple irakasleak argi utzi nahi izan du  hezkuntza 
ez dela eginkizun neutroa ekintza etiko eta politikoa 
baizik. Ikasleria bere klase, genero edo arrazaren arabera 
aukeratzea politika delako; curriculuma “ezagutza 
oÞ zialean” oinarrituz deÞ nitzea politika delako; eta 
ikastetxeetan irakasten diren arau eta baloreen ezkutuko 
curriculum bat dagoelako.

Bere ustetan, indar kontserbadoreak “eskola ona”, 
“curriculum egokia” eta irakasle ona” zer diren 
birdeÞ nitzen saiatzen ari dira, eta horregatik oso 
garrantzitsua da kritikoki demokratikoa den heziketa 
eraiki eta defendatzea. Eta hainbat adibide aurkeztu du: 
Eskola Hiritarren esperientzia eta Porto Alegreko (Brasil) 
aurrekontu parte hartzailea (Brasil), Milwaukee-ko Fratney 
eskola (EEBB) eta Chicago-ko Gizarte Justiziarako 
Matematiken irakaskuntza (EEBB).

“Eskola demokratiko” hauek ideia multzo batetik abiatzen 
dira: demokrazia ez da lelo bat soilik, erakunde guztietan 
nagusitu behar den bizitzeko modua baizik; eskolak 
gizartearen parte dira eta botere harremanak eraldatzen 
laguntzen dute, kritikoki demokratikoak dira, ez daude 
ikasleengan soilik zentraturik; ikasleria, irakasleria eta 
eskola elkartearen bestelako kideei (ez gurasoei bakarrik) 
parte hartzeko aukera osoa ematen die; kultura komuntzat 
hartzen dena eta curriculum komuna birde Þ nitzen dituzte 
modu kritikoki demokratikoan.

Porto Alegre: Eskola Hiritarra
Eskola Hiritarra Brasilen jaio zen 80 hamarkadaren 
bukaeran eta 90 hamarkadaren hasieran Langileen 
Alderdiaren sorrerarekin (Paulo Freire sortzaileetako bat 
izanik) eta hezkuntzaren deszentralizazio prozesuarekin 
batera, hau da, eskolen udaleratze edo munizipalizazioa. 
Paulo Freirek zera zioen: “ez dugu herria eskolara deitu 
behar jarraibideak, postulatuak, errezetak, mehatxuak, 
kargu-hartzeak edo zigorrak jaso ditzan, esperientzia 
hutsez sortutako jakituria baino harago doan jakituriaren 
eraikuntzan taldean parte hartzeko baizik, bere historiaren 
subjektu bihurtzen baimenduz. Kultura eta heziketa 
sortzeko herriaren parte hartzeak tradizioarekin apurtzen 
du zeinaren arabera elitea soilik den gai eta gizarte osoaren 
behar eta interesak direnak ezagutzen dituen.”

Adibiderik aipagarriena Porto Alegreko Eskola Hiritarra 
da. Bere ezaugarriak hauexek dira:  planteamendu 
parte hartzailea, eskolaren autonomia irakaskuntzaren 
kalitate estrategia legez eta hiritarren eraikuntza praktika 
pedagogiko legez. Eskola hauetan, adibidez, ikasleek 
beraiek erabakitzen dute zertan gastatzen den beraiei 
egokitutako dirua.

Fratney Street School
Fratney Eskolaren historia 1987 urtearen bukaeran hasi 
zen Milwaukee-ko eskola barrutiak hiriaren ipar-ekialdeko 
eskola zahar bat ixtea erabaki zuenean. Auzoa arrazaz 
integraturiko hiriko langile klase komunitate gutxienetako 
batek osotzen zuen. Handik “Vecinos por un Nuevo 
Fratney Berri baten aldeko Auzokideak” elkartea sortu 
zen, gutxiengodun lider, guraso eta eskola berri bat eratu 
nahi zuten irakaslez osoturik. “Fratney berria” familiek eta 
irakasleek eratutako kontseilu batez gobernatuko litzateke 
eta irakaskuntza metodo berritzaileak eta progresistak 
erabiliko lituzke. Komunitateak populazio latindar ugaria 
zuenez, eskola elebiduna eta kulturalki anitza zen. 
Eskola martxan jartzeko irakasleek komunitate zentro, 
meskita eta biltzeko bestelako tokietako familiekin 

Michael Apple
Wisconsin Unibertsitateko 
Hezkuntza irakaslea

OTSAILAREN 18 ETA 19AN IKAS KOMUNITATEEN INGURUKO KONGRESUA BURUTU DA BILBON ZEINEAN HEZKUNTZA SAILAK IKAS KOMUNITATEEN PROGRAMA 
ETA HAIEN ZABALTZE PLANA AURKEZTU DUEN. HIZLARIETAKO BAT, WISCONSIN UNIBERTSITATEKO HEZKUNTZA IRAKASLEA DEN MICHAEL APPLE, ESKOLA 
DEMOKRATIKOEN INGURUAN ARITU DA ETA HAINBAT ESPERIENTZIA AURKEZTU DU. ARTIKULU HONETAN BERE HITZAK ETA GURE IKASTETXEETAN JASOTAKO 
ADIBIDEAK JASO DITUGU: IKAS KOMUNITATEAK.

biltzea erabaki zuten nahi zuten eskola ereduaren 
inguruan galdetzeko. Parte hartzea errazteko dohaineko 
haurtzaindegi zerbitzua eskaini zuten eta irakasleak janaria 
prestatzeaz arduratu ziren. Oso jatorri ezberdinetako 
familiekin bileratan hiru hilabete eman ondoren gauza 
bera nahi zutela ikusi zuten eta inklusio osoa eman zedin 
curriculuma abiatu zen. Bi urtez azterketak kendu ziren 
eta aldi horren ondoren ikasleen %90ak gainditu egin 
zuen; gurasoek irakasle boluntario legez parte hartu zuten 
eta elebitasunari esker ikastetxeko ikasleen artean lana 

lortzeko aukerak hazi egin ziren.

Gizarte justiziarako matematikak
Chicagoko eskola batean Gizarte Justiziarako 
Matematiken inguruan egindako esperientzia kontatu 
zuen Apple-ek. Eskola horretan ikasle aberats bakoitzeko 
eta ikasle txiro bakoitzeko hezkuntzan inbertitzen 
zena ikertzea eskatu zitzaion ikasleriari. Horrela aldea 
nabarmena zela deskubritu zuten eta era berean 
Matematikekiko interesa handitu zen. 

Esperientzia honen helburua Matematiken ezagutza 
kritikoa garatzea zen botere harremanak, baliabideen 
inguruko berdintasun falta eta gizarte talde ezberdinen 
arteko aukera ezberdintasunak ulertzeko erabiliz. Era 
berean arraza, klasea, generoa eta hizkuntzan oinarritutako 
diskriminazioa ulertzeko balio izan zuen.

Ikas Komunitateak
Ruperto Medina LHI, Artatse LHI, Karmengo Ama LHI, Lekeitio LHI, Maiztegi LHI, Lamiako LHI, Pedro María Otaño LHI, San Antonio LHI, Artaza-Pinueta LHI, 
Karrantza BHI, Virgen de la Guía LHI, Mungia BHI, Ibaibe LHI, Mugika-Solokoetxe LHI, Otxartaga LHI, Labastida LHI, Belaskoenea LHI, Dunboa LHI, Tomás 
Camacho LHI, Zaldupe LHI, Belaskoenea LHI. 

Kronika  07

Ikas komunitate baten abiatzea
EAEko 21 ikastetxe publikok Ikas Komunitateen 
proiektuan parte hartzen dute, “aldaketa proiektu 
bat diseinatu eta abiatzean datzan ikastetxearen 
eraldatze prozesua, zeinean inguruneko baldintzak 
zein eginkizun hezitzaileak eta eskola porrota 
gainditu eta elkarbizitza hobetzean emaitzarik 
hoberenak lortu dituzten teoriak kontuan hartzen 
diren”. Ikas komunitate bihurtzeko erabakia hartzen 
dute ikastetxeek ondoko faseak pasatzen dituzte:

  Sentsibilizazio fasea
Fase honetan Ikas Komunitateak proiektuaren 
inguruko informazioa ematen zaie familia, irakasle, 
ikasle, boluntario eta gizarte eragileei. Hainbat 
saio burutzen dira zeinetan gai ezberdinak lantzen 
diren: informazioaren gizartea eta hark planteatzen 
dituen heziketa beharren inguruko hausnarketa, 
arrakastatsuak diren hezkuntza ereduen analisia, 
ikastetxea Ikas Komunitate bihurtze prozesuaren 
analisia, eta abar.

  Erabaki hartzea
Fase honetan ikastetxeak eraldaketa hasteko 
konpromisoa hartzen du. Horretarako klaustro, 
OOG eta IGEak antolatutako familien batzar 
orokorreko gehiengoa ados egon behar da.

  Ametsaren fasea
Fase honetan gizarte eragile guztien artean 
ikasteko, irakasteko, umeak eramateko,… 
ikastetxea nolakoa izatea nahiko litzatekeen 
asmatu eta adostu behar da. Amets legez 
planteatzeak guztien parte hartzea errazten du 
hizkuntza teknikotik ihes egiten delako eta egungo 
errealitatearekin loturiko itxaropen baxuak gainditu 
ahal direlako.

  Lehentasunen hautapena
Testuinguruaren azterketa egiten da eta errealitatea 
eta lortu nahi den ametsaren arteko kontrastearen 
arabera lehentasunak hautatzen dira. Egin 
beharreko aldaketak identiÞ katzen dira eta aldaketa 
hauek lortzeko landu beharreko eginkizunak 
lehenesten dira.

  PlaniÞ kazioa
Irakasle, familia, ikasle, langile, bertako elkarteetako 
kide eta aholkulariek osotutako batzordeak 
ezartzen dira hautatutako lehentasun bakoitza 
lantzeko. Batzorde hauek aldaketa soluzio eta 
ekimenak prestatu eta proposatzen dituzte eta 
azkenik zuzendaritza taldea, klaustroa, OOG-a eta 
IGE-a dira erabakiak hartzen dituztenak.

  Abiatzea
Fase honetan lehentasun bakoitzerako 
planiÞ katutako ekintzen abiatzea ematen 
da. Paraleloki proiektuaren bestelako neurri 
adierazgarriak martxan jar daitezke: talde 
interaktiboak, tertuliak, familien formazioa, eta abar. 
Berrikuntza-hausnarketa prozesua abiatzen da 
horrela zeinaren bidez aldaketak inplementatzen 
diren eta egindako hausnarketa eta praktiken 
azterketatik eraldatu eta hobetu egiten diren.

ikastetxeek, horiez gain, Nafarroako Kutxako Fundazioaren 
laguntzak dauzkate Foru Komunitateko Hezkuntza 
Sailarekin sinatutako hitzarmenari esker.

Arabako begiraleei elkarrizketa
Nerea Egurcegui eta Faridis Alberteris PROA programako 
begirale bi ditugu Araban. Nereak Samaniego ikastetxeko 
5. eta 6. mailako Lengoaia eta Matematika hiru errefortzu 
talde dauzka. Faridisek bestalde, Francisco de Vitoria 
institutuan DBHko Ingeles errefortzu talde bat dauka.

Bien iritziz dauzkaten taldeetan aipagarriena parte 
hartzaileen jatorri aniztasuna da. Faridisen kasuan taldeko 
hamar umeetatik bakarra du Gasteizen jaiotakoa eta oso 
interesgarri jotzen du “hamar nazionalitate ezberdinetako 
umeak beraiena ez duten hizkuntza batean esperientziak 
kontatzen aritu ahal izatea”. Nerearen kasua antzerakoa da, 
haren ikasleetatik bost baino ez dira Gasteizen jaiotakoak. 

Azpimarratzen duten beste aspektuetako bat ekintza 
hauen izaera boluntarioa da. Irakasleak badira ere ikasleek 
errefortzu klase hauetan parte hartzea proposatzen 
dutenak, azken Þ nean ikasleak beraiek dira parte hartu 
ala ez erabakitzen dutenak. Bai Faridisek zein Nereak 
harrotasunez adierazten dute programarekin hasitako 
ikasleetatik batek ere ez duela utzi eta guztiek ohiko 
klaseetan errefortzu ordu horiek ematen dieten laguntza 
nabaritu dutela.

Nerearen hitzetan “hasieran neurri batean beharturik 
datoz, baina laster ikusten dute dibertigarria dela eta 
gainera ikasten dutena klaseetan praktikan jarri dezaketela. 
Errefortzu klaseetara etorriz lortzen duten garapen eta 
aurre pausoez ohartzen dira, bai haiek eta bai irakasleak, 
zeinekin uneoro kontaktuan nagoen”.

Faridisen ustez “garrantzitsua da ere ez dutela begiralea 
agintzen duen irakasle bat legez ikusten, klasean 
ikasitakoa praktikan jartzen laguntzeko hurbileko pertsona 
bat bezala baizik”.

kronika  2

Errefortzu, Orientazio 
eta Laguntza 
Programak 

EUSKAL AUTONOMIA ERKIDEGOKO 47 IKASTETXEK ETA NAFARROAKO BESTE 25EK PROA PROGRAMAN PARTE HARTZEN DUTE, KOLEKTIBORIK AHULENEI ARRETA 
BERMATZEKO HELBURUAREKIN IKASTETXEEI BALIABIDEAK ESKAINTZEN DIZKIEN HEZKUNTZA MINISTERIOAREN PLANA. GIPUZKOAKO ESKOLA BATEN ETA ARABAKO 
BEGIRALE BIREN ESPERIENTZIAK EZAGUTU DITUGU. 

INFO +:INFO +:  
www.mec.es/educa/proa/

Nerea Egurcegui eta Faridis Alberteris 

PROA Planaren begiraleak Araban

PROA Plana (Errefortzu, Orientazio eta Laguntza 
Programak) Hezkuntza Ministerioa eta Autonomia 
Erkidegoen arteko elkarlanaren bidez burutzen den 
proiektua da eta ikastetxeei eskainitako laguntza programa 
multzo baten bidez ikasleriaren gizarte eta kultura 
inguruneari loturiko beharrei aurre egin nahi die.

Proiektu honek baliabideak eskaintzen dizkie ikastetxeei, 
hezkuntzako bestelako aktoreekin batera, norabide 
bikoitzean lan egin dezaten: desberdintasuna eragiten 
duten faktoreak ahultzen lagundu eta kolektibo ahulenei 
arreta ziurtatu haien formazioa hobetu eta baztertze 
sozialaren arriskua saihesteko. Hiru helburu estrategiko 
bilatzen dira: guztientzako kalitatezko hezkuntzara heltzea 
lortu ahal izatea, ingurune hezitzailea aberastea eta 
bertako komunitatea inplikatzea.

Zenbait ikasleren hezkuntza desabantailek  askotan 
izaera pertsonala edo baldintza sozio-kulturaletan 
dute jatorria, askotan arrisku egoeratan edo bizi diren 
ingurunean baztertzea jasateko egoeran baitaude. 
Bestalde, guztientzat kalitatezko hezkuntza lortzeko 
zuzenean inplikatutako eskola elkarteko kide  guztien 
zein hezkuntza garatzen deneko ingurune sozialaren 
ahalegina  beharrezkoa da. Beraz, heziketa gero eta 
gehiago erantzukizun kolektiboa  dugu, bizitza osoan 
garatzen dena eta bizi deneko lurralde eta gizarte 
testuinguruaren eragin handia jasotzen duena.

Programa honetan parte hartzen duten ikastetxeek diru 
laguntza erdia Hezkuntza Ministeriotik eta beste erdia 
dagokion Hezkuntza Sailetik jasotzen dute. Nafarroako 

Faridis zein Nerearen koordinazioa etengabea bada ere 
klaustro eta tutoreekin, taldeetako saioak diseinatu eta 
antolatzeko askatasun osoa dutela adierazi digute, inongo 
helburu zehatzik ezarrita izan gabe. Bete beharreko 
helburu bakarra ikasleak klaseetako erritmoa jarrai dezaten 
motibatzea da. “Azken � nean jolas eta talde dinamiken 
bidez ikasten da, horrela inplikazioa handiagoa da eta 
estualdirik gabe ikasten da, hezkuntza zein gizarte mailan 
aurrera pausu positiboak lortuz”, aipatzen du Nereak. 
Faridisek, bestalde, klaseetan ohikoak ez diren teknikak 
erabiltzen ditu Ingelesean ahozkotasuna lantzeko eta 
hauek atseginagoak omen dira ikasleentzat.

Faridisek aspektu positibotzat joko luke ikasleek ez 
dituztela klaseak derrigorrezko eta aspergarria den 
zerbait legez hartzen, askotan labur gelditzen diren 
une dibertigarriak dira haientzat. Azpimarratu nahi luke 
bere taldean ematen den kultura nahasketa, guztientzat 
aberasgarri suertatzen dena. 

Nereak, aldiz, alde positiboan errefortzu klaseen bidez 
ikasleei ematen zaien aukera azpimarratzen du, ohiko 
klaseen erritmoa ondo jarraitu eta ez galtzeko hain 
zuzen ere. Hobetu beharrekorik ere ikusten du, ikasleen 
familiekin lan paraleloa egiteko aukera aztertu beharko 
litzateke bere ustez ikasleen hainbat gabezi familia giro eta 
bizi dituzten egoeratatik baitatoz.

PROA PLANEAN PARTE HARTZEN 
DUTEN IKASTETXEAK 
 
Nafarroa: San Jorge IP, Virgen de la Cabeza IP, El Castell IP, 

Elvira España IP, Juan Bautista Irurzun IP, San Francisco IP, 

Francisco Arbeloa IP, Los Sauces IP, Virgen del Soto IP, San 

Francisco IP, Ermitagaña IP, San Bartolomé IP, Alfonso X El 

Sabio IP, Lorenzo Goikoa IP, Ibaialde BHI,  Berriozar BHI, 

Tierra Estella BHI, Padre Moret-Irubide BHI, Sancho III El 

Mayor BHI, Azagra BHI, Barañain BHI, Ribera del Arga BHI, 

Julio Caro Baroja-La Granja BHI, Ega BHI, Valle del Ebro BHI.

Araba: Ramon Bajo LHI, Samaniego LHI, Landazuri LHI, 

Divino Maestro LHI, Ramiro Maestro LHI, Francisco de 

Vitoria BHI, M Unamuno BHI, Samaniego BHI, Kanpezu 

BHI.

Bizkaia: San Antonio LHI, Virgen de la Guía LHI, Zamakola 

LHI, Larrea LHI, Miribilla LHI, Mugica-Solokoetxe LHI, 

Tomás Camacho LHI, Pío Baroja LHI, Ignacio Aldekoa 

LHI, Velázquez-Cervantes LHI, Kueto LHI, Angela Figera 

BHI, Artaza Romo BHI, Astrabudua BHI, Balmaseda BHI, 

Bertendona BHI, Eskurtze BHI, Kantauri-Axular BHI, 

Karrantza BHI, Mungia BHI, Repelega BHI, Saturnino de la 

Peña BHI, Txurdinaga Artabe BHI.

Gipuzkoa: Arantzazuko Ama ikastola LHI, Murumendi LHI, 

Mendiola LHI,  Altza LHI, Ondarreta LHI, Beraun Berri LHI, 

Urkizu LHI, Arantzazuko Ama BHI, Koldo Mitxelena BHI, 

Arrasate BHI, Eskurtze BHI, Kantauri Axular BHI, Langaitz 

BHI, Lauaizeta BHI, Zumaia BHI.

Murumendi eskola (Beasain)
Beasaingo Murumendi eskola izan da PROA izeneko 
Laguntza-Programarako aukeratutako EAEko 23 
ikastetxeetako bat. Lehen Hezkuntzako azkeneko zikloan 
ikasleen aukerak hobetu nahian, programa honi ekin dio 
ikastetxeak. Bertan, bi taldetan banatuta, bosgarren eta 
seigarren mailako hamazazpi ikaslerekin, orduz kanpo lan 
egiten dute.

Lan honetan eskolako bi irakaslek dihardute. Astean 
lau ordutan ikasle hauekin elkartuz, arloko irakaslearen 
lana osatzen saiatzen dira hauek. Ordu hauetaz aparte, 
astero beste ordu beteko koordinazio bilera egiten dute 
bi irakasleek laguntza taldeko irakasleekin, ikasleen 
jarraipena egiteko.

Ikastetxean ematen dituzten lau ordu horietan ikasleek 
izan ditzaketen era ezberdinetako kezkak zuzentzen 
saiatzen dira, hala nola, beraien eskolako lana antolatzen, 
ikasteko ohitura eta teknikak hobetzen, gelako ohiko 
martxara eguneratzen edota oinarrizko ikasketa hobetzen.

Programa honekin lortu nahi diren helburuak hauek dira:
 Ikasle hauen ikaskuntza eta eskola errendimendua 

bultzatzea.
 Lehen Hezkuntzatik Bigarren Hezkuntzara trantsizioa 

erraztea.
 Arlo instrumentalen ezagupen eta trebetasunak 

Þ nkatzea.
 Ikasleen auto-kontzeptua, auto-estimua, trebetasun 

sozialak, lorpenen motibazioa eta autonomia 
hobetzeko neurri eta baliabideak gauzatzea.
 Hezkuntza prozesuan familien inplikazioa ahal den 

neurri altuenean bultzatzea eta ikastetxearekin duen 
erlazioaren kalitatea hobetzea. Horretarako familiekin 
konpromiso batetara iritsi behar da eta horren ondorioz 
hauen partehartzea hobetu.

Hau guztia aurrera ateratzeko eragile guztien konpromisoa 
bermatu behar izan dute: batetik, ikastetxearen 
programa bere funtzionamenduan txertatzen, bestetik, 
ikasleen familiek euren adostasuna ematen eta azkenik, 
administrazioak behar den laguntza eskaintzen.

Eskola inklusiboaren
alde, irisgarritasuna 
denontzat

Nahiz eta Legeak irisgarritasuna bermaturik egotea 
derrigortzen duten, oraindik ere urritasunen bat daukaten 
ikasleek beste ikasleekin batera ohiko atetik sartu eta 
irten ezin dutela aurkitzen dugu hainbat ikastetxetan, 
edo igogailuak giltzaturik eta moldatutako bainuak ez 
oso eskura. Eta txarrena dena: dagokien ala familiek 
aukeratutako ikastetxea ez den ikastetxe batera 
desbideratzen diren urritasunen bat duten ikasleak.

Benetako eskola inklusiboa nahi badugu ikasleria osoak 
bere potentzialtasunak aukera berdintasunean garatu ahal 
izatea bermatu behar dugu. Eta hori instalazioak urritasunen 
bat duen ikasleri horretara moldatuz lortuko da.

Irisgarritasuna versus diseinu unibertsala
Eskola duin, eroso eta seguruak hainbat ezaugarri bete 
behar ditu, Diseinu Unibertsal izenaz ezagutzen direnak 
hain zuzen ere, eta erabiltzaile mota ezberdinetarako 
pentsaturik daude. Kontzeptu hau XX. mendearen 
bukaeren asmatu zuten estatubatuar diseinatzaile batzuek 
eta barnean hartzen ditu besteren artean irisgarritasun zein 
asistentzia teknologikoa bezalako aspektuak.

Irisgarritasuna “urritasuna duen edozein pertsonari 
eraikitako espazio, altzari eta ekipoetan erabilera 
seguru, autonomo eta erosoarekin sartzen, higitzen, 
irteten, orientatzen eta komunikatzen baimentzen dioten 
eraikuntzazko elementu operatiboen konbinazioa” litzateke.

Diseinu Unibertsal kontzeptua harago doa eta 
zazpi printzipio suposatzen ditu, eta ez eraikitako 
espazioetarako soilik, gure eguneroko bizitzan eskaini 
eta kontsumitzen ditugun produktu eta zerbitzuak 
guztientzat berdintasunean eskuragarri egon behar 
dutela kontsideratzen baitu, urritasuna duten pertsonen 
integrazio egokiaren oinarrizko partea informazio eta 
komunikazioetara heltzea izanik.

Irisgarritasunaz aritzean “urritasunen bat duten 
pertsonentzako diseinuetan” pentsatzen dugu. Hala ere 
mota horretako diseinuek guztioi laguntzen digute askotan 
espazioak erosoago eta, batez ere, seguruagoak bihurtzen 
baitituzte.

Idealena eraikitzen diren eskolak unibertsalki diseinatuak 
izatea da, egungo eskola askok irisgarritasuna bermatzeko 
moldatzen joan behar duten bitartean.

Legeak dioena
Irisgarritasun unibertsalaren printzipioak eta “denontzako 
diseinua” Estatu mailan Aukera berdintasun, diskriminazio 
eza eta urritasuna duten pertsonen irisgarritasun 
unibertsalaren 51/2003 Legean (LIONDAU) ezartzen dira. 

Bestalde, 1997ko abenduaren 4an Irisgarritasuna 
Sustatzeko Legea onartu zuen Eusko Legebiltzarrak, 
zeinaren bidez hiritar guztiei medio Þ siko eta 
komunikaziora heltzea bermatu nahi dien. Lege hau 
EAE-ren esparruan hirigintza, eraikuntza, garraio eta 
komunikazio ekintza guztietara aplikatzekoa da.

Lege hau, noski, zerbitzu publikoen eraikuntzatan aplikatu 
behar da, hau da, gure eskola eta institutuetan. Nahiz 
eta legea eraikuntza berrietarako aplikatzen den, eraikin 
zaharren kopuru handi bat dago zeinetan zailagoa den 
legeria aplikatzea. 

Urritasunen bat duten pertsonek pentsatzen 
dutena
Urritasun Fisikoa duten Pertsonen Federazio 
Koordinatzailearen ustez, “bai Europan, Estatuan zein 
Euskadin, oinarrizko zutabeak ematen dira derrigorrezko 
irakaskuntzarako maila guztietan hezkuntza sistema 
inklusibo bat izateko, baina oraindik urritasun � sikoren bat 

GURE GIZARTEAN DAUDEN DESBERDINTASUNAK KONTUAN HARTU BEHAR DITUZTE ESKOLEK ETA EGOERA HORIEK APROBETXATU DESBERDINTASUNA AUKERA 
BIHURTUKO DUTEN INGURUNE INKLUSIBOAK SORTZEKO.

INFO +:
www.design-for-all.org
www.fekoor.org

duten umeek euren potentzialtasunak garatzetik, ekintzak 
eta baliabideak konpartitzetik, azken � nean euren haur 
eta gazte hezkuntza formazioa aukera berdintasunean bizi 
eta sentitzetik oso urruti aurkitzen dira”. “Heziketa mailak 
urritasunen bat duten pertsonentzat txikiagoak izateari 
hezkuntza zerbitzuen integrazio eskasa gehitu behar zaio”, 
aipatzen dute ere.

Ikastetxeen irisgarritasunari dagokionez FEKOOR-
ek zera uste du “nahiz eta administrazio publikoetatik 
irisgarritasunaren inguruko legea betetzeko ahaleginak 
egiten ari diren, izaera � sikoa duten oztopoak, 
arkitektonikoak,  baina horiei haraindiko beste batzuk 
gehitu behar zaizkie, hezkuntza premia bereziekiko 
sentsibilitate falta eta hezkuntzan integrazioa eta hura 
abiatzera bideratutako neurrien onartze falta adibidez”. 
“Irudimenezko proposamenak falta dira ingurune 
barneratzaileetan heziketa beharrak asetzeko beharrezkoak 
diren mekanismoak ezartzeko”.

Inguruneak gutxiagotzen du
NBEk urritasuna “komunitatearen bizitzan beste 
pertsonekin berdintasunean parte hartzeko aukera 
galtze edo murrizketa” legez deÞ nitzen du. Ez dugu 
ahaztu behar ingurunea dela pertsona gutxiagotzen 
duena (autobusera igo ezin duen ume-kotxea daraman 
emakumea, mugikortasun arazoak dauzkana agurea, 
bigarren solairuan dagoen gelara iritsi ezin duen 
gurpildun aulkia duen ikaslea...). Urritasuna, azken 
Þ nean, funtzionamendu maila ezberdineko pertsonen 
interakzioaren eta ezberdintasun horiek kontuan hartzen 
ez dituen ingurunearen emaitza da.

Bestalde, kontuan hartu behar da urritasuna pertsona 
guztien bizitza zikloaren parte bat dela. Hala, ikasle batek 
istripu bat dela eta aldi baterako urritasuna jasan dezake 
egun edo hilabete batzuetan zehar. 

Hori guztia dela eta, gure eskolek gure gizartean ematen 
diren ezberdintasunak kontuan hartzea lortu eta baldintza 
horiek benetako ingurune inklusiboak eraikitzeko 
aprobetxatu behar ditugu ezberdintasuna aukera bihurtuz.

Zentzu honetan interesgarriak izan daitezke “Zure lekuan 
jartzen naiz”, “jar zaitez nire lekuan” moduko kanpainak. 
Hauetan ikasleak gurpil-aulkietan mugitzen saiatzen dira 
euren ikastetxearen ingurunean. Horrez gain urritasunaren 
gaia lantzeko unitate didaktikoak presta daitezke 
hezkuntza sistemaren maila ezberdinetarako edo arazoa 
ikustarazteko egokiturik ez dauden ikastetxearen guneak 
seinaleztatu.

Ikastetxeetarako proposamenak 

Ikasleriak eta ikastetxeek dauzkaten baliabide, medio 
eta laguntza osagarriek aniztasun funtzionala duten 
ikasleei zuzendutako eskolako eta eskolaz kanpoko 
ekintzetan parte hartzea eta jarraipena bermatzen 
dutela ziurtatzeko asmoz, FEKOOR-ek hainbat 
proposamen egiten dizkie ikastetxeei:

Baliabide, medio eta laguntza osagarriak eman 
ikasturte hasieratik aniztasun funtzionala duten ikasleei 
zuzendutako eskolako eta eskolaz kanpoko ekintzetan 
parte hartzea eta jarraipena bermatzeko.

• Urritasunen bat duten pertsonek behar izanez 
gero eskolako eta eskolaz kanpoko ekintzen 
garapen egokia burutu ahal izateko laguntzaile 
pertsonala edo behar den langileria dutela bermatu.

• Urritasunen bat duten ikasleei erabilera 
indibidualeko laguntza teknikoak egokitu 
pertsonalki, bere hezkuntza ibilbide osoan zehar 
berarekin joan beharko direnak.

• Lege formula eta dauden baliabideen inguruko 
informazioa eman, epealdi baten zehar arreta 
iragankorra behar izango duen ikasleriarentzako 
arreta bermatzeko (arreta anbulatorioa, laguntza 
zerbitzu iragankor bereziak...).

Ikastetxe guztietan irisgarritasuna bermatzeko zera 
proposatzen die:

• Urritasuna duten pertsonek desplazatu ahal izatea 
eta ekipamendu ezberdinak erabili ahal izatea zein 
ikastetxetik kanpo burutzen diren ekintzetan parte 
hartzea beste edozein ikaslerekiko berdintasun 
baldintzetan bermatu.

• Oztopo arkitektoniko eta komunikaziozkoak 
kendu.

• Eskola garraio irisgarria bermatu.

FEKOOR-ekin kontaktuan jartzeko: 

www.fekoor.com

Berrikuntza
sareak

Izenak adierazten duen bezala, kongresuan kolektiboen 
arteko harremanak, erakundeek ordezkatzen dituzten 
loturak, sareak elkarlanean aritzeko modu legez eta 
Informazio eta Komunikazioaren Teknologien abantailak 
planteatu dira ezagutzaren erabilera sortzaile eta ardu-
ratsuarekin batera. Berdinen arteko ezagutzak trukatu 
eta elkarlanean aritzearen abantailak, informazioa lort-
zeko edo gure iritziak emateko modu berriak (hainbes-
teko bilerarik gabe), eta egunero ditugun erronkei 
aldaketak bultzatuz eta konpromisoak hartuz erantzun 
ematea aztertu ditugu.

Ann Lieberman, Columbiako Unibertsitateko irakasleak, 
sareek eskaintzen dituzten abantailak azpimarratu ditu 
euren malgutasun eta formaltasun eza dela eta, toki be-
rean ez dauden pertsonen artean lan egin daitekeelako; 
konponbideak eskatu gabe hausnartzeko balio duten 
iritziak emateko balio dutelako, edo eragin ditzaketen 
elkarlanerako egitura anitzengatik.

Euskal Eskola Publikoa Gaur Bihar Foroaren izenean 
ponentzia bat aurkeztu du BiHe-k. Gai hauetaz aritu da 
beste batzuen artean: 

-90 hamarkadatik hona hezkuntza politika arloan hartu 
diren erabakiek berezko koordenatuetan kokatu dute 
Euskal Hezkuntza Sistema Estatuko eta Europako bes-
te sistemekin konparatuz. 

-Kalitatezko sare publiko indartsua kontsolidatzeko 
helburuarekin, sarean lan egin eta hausnartu zein espe-
rientzia berritzaileak partekatzeko kontzientzia garatzen 
joan da Euskal Herriko irakaskuntza publikoaren baitan. 

-Partekatzeko behar hau ezinbestekoa izan da Euskal 
Eskola Publikoa Gaur, Bihar aktibatzeko. 2005ean sortu 
zen ekimen hau Euskal Herriko irakaskuntza publikoko 
eragileok Euskal Eskola Publikoaren alde elkarlanean 
aritzeko ikusi genuen beharraren ondorioz.

Ekimen honek helburu hauek ditu:
-Euskal Herriko irakaskuntza publikoko hezkuntza 
eragileen sarea kontsolidatzea, eskola publikoaren plan 
estrategiko integrala zehaztu eta garatzeko asmoz.
 
-Hezkuntza proposamen berritzaileak egitea hausnarke-
ta eta eztabaida bultzatzeko hezkuntza sare publikoan.
-Irakaskuntza publikoaren hezkuntza helburuekin kohe-
renteak diren ikasgelako hezkuntza proiektu berritzai-
leen garapena sustatzea.

-Akordioak eta topaketak ahalbidetzea sare pribatuko 
erakunde eta irakasleen sindikatuekin. 

Ana Eizagirre
Coordinadora de EHIGE

OTSAILAREN 1, 2 ETA 3AN ENTRETOD@S: REDES DE INNOVACIÓN JARDUNALDIAK OSPATU DIRA MADRILEN ZEINETAN NAZIO ZEIN AUTONOMIA ERKIDEGOETAKO 
90 SARE EZBERDINEK PARTE HARTU DUGUN, HORIEN ARTEAN EUSKAL ESKOLA PUBLIKOA GAUR BIHAR FOROA, EUSKAL HERRIKO IKASLEEN GURASO ELKARTEEN 
KONFEDERAZIOA –EHIGE-, SAREAN ETA BIHE-K OSOTZEN DUTENA HAIN ZUZEN ERE.

INFO +:INFO +:
www.euskalherrirakocurriculuma.org 
www.innova.usal.es

Zuloaga eraikinean 
izango du egoitza 
Orixe ikastolak

Guztira 60 haur ari dira Aldamar kaleko Zuloagoa 
eraikineko haur eskolan, eta eraikin horretan Orixe 
ikastolaren 12 gela ere atondu dituzte; hain zuzen ere, 
bi eta zazpi urte bitarteko haurren gelak. Politikariek 
urtarrilaren amaieran inauguratu zuten eskolaren egoitza 
berria, eraikina eraberritu eta hainbat hobekuntza egin 
ondoren. Lan horiek 2002ko ekainaren 12an Eusko 
Jaurlaritzako Hezkuntza sailburu Inaxio Oliverik eta 
Donostiako alkate Odon Elorzak sinatutako hitzarmen bati 
esker egin ahal izan dira.

Errehabilitazio lanak 2004ko abenduaren 1ean hasi ziren, 
eta iaz amaitu ziren. Bost milioi euroko kostua izan dute 
ia. Udalak hartu du bere gain fatxadak berritzeko lanen 
gastua, 800.000 euroko inbertsioa eskatu duena. Eta haur 
eskola abian jartzeko ezarri behar izan diren 82.000 euroak 
erantsi behar zaizkio horri. Gainerakoa Eusko Jaurlaritzako 
Hezkuntza Sailak jarri du.

Morlans, Erriberak eta Peña� orida
Hezkuntza sailburuorde Pedro Otxoak hiru iragarpen 
hauek egin zituen, inaugurazio ekitaldi hartan: egun hartan 
bertan hasi zirela Amara Berriren Morlansko ikastetxeko 
lanak; esleituta dagoela Loiolako Erriberetako eskola 

proiektua, aurten idatziko dutena; eta Peñaß oridari 
dagokionez, proposamenak bildu dituztela eta aurki 
esleituko dutela proiektuaren idazketa.

  Loiolako Erriberak. Hezkuntza Sailak proiektuaren 
idazketa esleitu du, eta 2008. urtearen amaierarako 
prest egongo dela aurrikusi dute. Ikastetxe horretan 
Haur Hezkuntzako bederatzi gela eta Lehen 
Hezkuntzako hamabi antolatuko dituzte. Instalazioak 
Ikasbide ikastolako haurrek erabiliko dituzte; gau egun, 
bi eraikinetan banatuta ari dira, Zorroaga gainean eta 
Jose Maria Salaberria kalean dituzten egoitzetan, hain 
zuzen ere.

  Peñaß orida Institutua. Proiektuaren idazketa 
“aurki” esleituko dute, Hezkuntza Sailburuordetzako 
arduradunek diotenez. Oraingoz, Hezkuntza Sailak 
gaur egungo ikastetxea eraitsi eta ikastetxearen 
premiei hobeto egokituko zaien eraikin berria egiteko 
proposamenak ditu mahai gainean.

  Aitor Ikastola. Egiarako proiektua idatzita dago, 
eta eraikuntza lanak esleitu behar dituzte, orain, gaur 
egungo eraikina lekualdatzeko.

ORIXE IKASTOLAK HAMABI GELA IZANGO DITU UDAL HAUR ESKOLA KOKATUTA DAGOEN GUNEAN. INAUGURAZIO EKITALDIAN LOIOLAKO ERRIBERAK, PEÑAFLORIDA 
INSTITUTUA ETA AITOR IKASTOLEN LANEI BURUZKO IRAGARPENAK EGIN ZITUEN HEZKUNTZA SAILBURUORDEAK.

Ibai ikastola, Getariako eta 
Eskoriatzako eskolak

IBAI IKASTOLAKO MEDIATEKA IREKI DA

Joan den otsailaren 21ean egin zen Ibai Ikastolako 
mediatekaren inaugurazio ekitaldia. Bertan izan ziren, 
besteak beste, Gipuzkoako Hezkuntza Lurralde 
Ordezkaria, Arantza Laca anderea eta Donostiako 
Udaletxeko Hezkuntza Zinegotzia eta Kultur Ordezkaria, 
Jon Lasa eta Ramon Etxezarreta jaunak, hurrenez hurren.

Ez zen ordea hau izan iharduera bakarra, izan ere, 
aste osoan zehar bertako 380 ikasleak taldeka beren 
irakasleekin espazio berri hau eta hango baliabideak 
ezagutu ahal izateko bisitak egin zituzten. Larunbatean 
beste ekitaldi bat izan zuten gurasoekin batera hurbildu 
ahal izateko. 

Mediatekak dituen 180 m2tan haurrentzako tokia, 
ordenadoreena, ikus-entzutekoen txokoa, arduradunaren 
postua, komunak eta lehen hezkuntzako ikasleentzako eta 
helduentzako irakur-tokia daude. Baliabide nagusia liburua 
izanik, 4000 ale zahar eta beste 3000 berrirekin jarri da 
martxan. 

Ia bi ikasturte behar izan dituzte gune hau prestatzeko, 
izan ere, hasieran beste kokapen bat eduki behar zuen, 
baina txikia geratuko zelakoan hainbat obra egin dituzte 
oraingoaren prestaketan eta, bide batez, beste gela batzuk 
egokitu.

Hasieran ikasle eta irakasleentzat soilik egongo da irekia, 
baina funtzionamendua egunerokotasunera eraman 
orduko gurasoentzat ere izango da.

HIRU BERRI EKARRI DITUGU ORRIOTARA: IBAI IKASTOLAKO MEDIATEKA BERRIA, ESKORIATZAKO IHAUTERIAK ETA GETARIAKO ITURZAETA ESKOLAREN 25. 
URTEURRENA.

“Babarrun beltza itsasontzi pirata, ondo hezitako 
110 piratek osotutako tripulazioarekin, otsailaren 
2ko goizean abiatu zen Eskoriatzako Luis Ezeiza 
ikastetxeko portutik. Bere helburua herriko zazpi 
kaleak zeharkatzea zen gozokiak eta serpentinak 
jaurtitzen zituzten bere kanoien zarataz alaitasuna 
zabalduz. 

7,5 metroko luzera maximo batekin eta altuera 6 
metro hartzen zituen palu nagusi batekin, barnean 
txertaturik zuen quad indartsu eta moderno batek 
eraginda mugitzen zen Babarrun beltza. Bertatik 
lemazainak orientatzeko web-cam eta ordenagailu 
baten laguntza zituen horizontea ikusi ahal izateko.

Eskoriatzako herriko plazan amarratu zuen egun 
horretako arratsean, beste 18 talderen aurrean, 
aipatutako herriko justizia tribunalak emandako 300 
euroko balioa zuen altxorra jasotzeko”.

Inauteriek arrastoa utzi zuten 
Eskoriatzako Luis 
Ezeizan

INAUTERIAK MEREZITAKO SARIA UTZI ZUEN ESKORIATZAKO LUIS 
EZEIZA IKASTETXEAN, BERTAKO “PIRATEK” SARIRIK PREZIATUENA 
ESKURATU BAITZUTEN, URTERO HERRI HONETAKO UDALAK EMATEN 
DUEN MOZORRORIK HOBERENARI SARIA. PROTAGONISTEK, 
ELKARTEKO GURASOAK IKASLEEKIN BATERA, ONDOKO OHARRA 
PASATZEN DIGUTE: 

GETARIKO ITURZAETA HERRI ESKOLAK 
25 URTE BETEKO DITU AURTEN

Atzo goizean izan zela ematen du, batek esango lukeen 
moduan, baina 2007-2008 ikasturtean zilarrezko ezteiak 
beteko ditu Getariako Iturzaetak. 

Hasieran, lau ikastetxe zituzten Getarian: ikastola, garai 
hartan “nazionala” zeritzen eskola, Meagasko eskola 
misto bateratua eta Askizuko bateratu mistoa. 79an, gaur 
egun Haur eta Lehen Hezkuntzako 1.a eta 2.a bateratu 
ziren, hurrengo urtean Lehen Hezkuntzako hirugarrena, 
eta, azkenik, 81ean, 4.a elkartu zitzaien. Gero, 82an, 
herri eskola sortu zen; Iturzaeta izena jarri zioten, getariar 
kaligrafo baten ohorez.

25 urte igaro dira dagoeneko, eta hori dela-eta, 
ikastetxeak logotipoen lehiaketa antolatu du urteurrena 
ospatzeko. Orotara 45 lan jaso dituzte, eta laster emango 
dute jakitera irabazlearen izena; apirilean egingo dute 
ekitaldia, eta ekitaldi horretan aurkeztuko dute, o Þ zialki, 
urteurrenerako antolatu duten ekitaldien egitaratua ere.

Egun horretan bertan, zuzendariak ikastetxearen ereserkia 
aurkeztuko du; herriko bertso eskolako kideek jarri dizkiote 
hitzak, eta musika, berriz, zuzendariarena berarena da.
Orotara bost ekintza gauzatu nahi dituzte Iturzaeta Herri 
Eskolaren urteurrena ospatzeko. Aurkezpenaz gainera, 
txistu kontzertua egiteko asmoa dute, eta txikientzako 
musika ekitaldi bat ere bai. Era berean, irakasle, ikasle 
eta gurasoen arteko bazkari bat antolatuko dute, eta, 
ekainean, amaierako festa berezi bat prestatuko dute, 
ekitaldien egitarauari buru emateko.

2

ARBEL DIGITAL INTERAKTIBOAK 
LEKEITIOKO ESKOLAN

Lekeitioko Eskola Publikoan aspaldi ari dira Informazio 
eta Komunikazio Teknologi (IKTak) berriak erabiltzen. 
Bere Ikas komunitatearen proiektuarekin bat eginez, 
dozena bat urtetik gora daramatzate teknologi hauen 
bidez ezagutzaren gizarte honek jartzen dizkigun erronka 
desberdinei aurre egiten.
Honen adierazgarri nabarmen bat azken urte hauetan  
“Arbel Digital Interaktibo”en ezarpena izan da.

Ikastetxeko zuzendaria den Xabier Iturbek kontatu dizkigu 
egitasmo honen gorabehereak.
 
-Labur-labur esateko, zer dira “Arbel Digital 
Interaktiboak”?
Ordenadorea proiektore batekin konektatu ondoren, 
honek arbel zuri erraldoi batetan proiektatzen du pantaila 
eta hau litzateke “arbel digital interaktiboa”. Betiko 
arbelaren erabileraz gain, ordenadoreen  funtzio berberak 
dauzkate eta, interaktiboak izanik, saguaren funtzio guztiak 
hatzamarrarekin egiten ditugu. Abantailak nabariak dira: 
gela mundu osora lotuta 24 ordu Interneten bidez, talde 
lana egiteko tresna ezin hobea, bideo-konferentziak eta 
txateoak egiteko aproposa, eskolako ikas-irakas prozesuak 
eta eskola-lana hobetzeko lagungarria eta amaitzeko, 
ikasleen arteko “haustura digitala” apurtzeko modu bat.

Lekeitio eta 
Aulestiko eskolak

-Zertarako erabiltzen dituzue arbelak?
Arbelak ekintza desberdinak egiteko erabiltzen ditugu. 
Gelan proiektuak edo eskola-lanak egiteko behar den 
informazioa topatzeko, prozesatzeko eta berrerabiltzeko. 
Halaber, adibideak edota ariketa konkretuak egiteko 
talde handian. Honez gain, arbela bera erabiltzeak 
informatikarekiko gaitasunak jorratzen ditu, zenbait 
programa desberdin erabiliz: testu prozesadorea, kalkulu 
orria eta abar. Baita ere, eta komunikaziorako tresnak diren 
neurrian, gela desberdinen artean edota beste eskola 
batzuekin komunikatzeko, harremanak sortzeko eta nahi 
den informazio guztia trukatzeko ere erabiltzen ditugu.
 
-Zenbat “Arbel Digital Interaktibo” daukazue 
ikastetxean?
Arbel hauen aldeko apustu handia egin ondoren, Lehen 
Hezkuntzako gela guztietan ipintzea lortu dugu, 15 gelatan 
hain zuzen. Honetaz gain, ingeles eta laguntzako geletan 
ere beste lau dauzkagu eta azkenez, informatika geletan 
beste bi. Egia esan, horniketa hau astiro-astiro egin 
dugu eta geldituko ez garenez, aurrera begira guztatuko 
litzaiguke Haur Hezkuntzako geletan ere ezartzea, 
emaitzak oso onak direlako eta gure eskuhartzeari eta 
ikasleen jardunari ilusioa gehitu digutelako.
 

Esperientziak  3

BIZKAIKO IKASTETXEETAKO BI ESPERIENTZIA EKARRI DITUGU ORRIOTARA: LEKEITIOKO ESKOLAKO ARBEL DIGITAL INTERAKTIBOAK ETA AULESTIKO ESKOLAKO 
ESPERIENTZIA ANDER LIPUS AKTOREAREKIN.

ANTZERKIA SAKONEAN 
LANTZEN AULESTIN

Urregarai herri eskolako ikasleek antzerkigintzan 
murgiltzen dira urtero. Ikasturtearen lehenengo hiru 
hilabetetan antzerkiari lehentasuna ematen dio eskola 
osoak eta Gabon aurreko astean herri osorako emanaldia 
prestatzen dute. Aurten laguntza ezin hobea izan dute, 
Ander Lipus aktorearena.

Ikasturtea hasi bezain laster irakasle eta ikasleak 
antzerkigintzan barneratzen dira, bi mailaka batu eta bost 
antzerki talde sortzen dituzte. Ikasle nagusiek bi hilabete 
ematen dituzte antzerkia prestatzen Gabonak baino 
lehen herriko areto nagusian haien herrikideen aurrean 
antzezteko. Txikienak, aldiz, bizpahiru aste ematen dituzte.

Antzerkia eskolako arlo guztietan sartzen da eta beharren 
arabera edozein ordutan klasea gelditu eta antzerki saioa 
egiten dute. Saio hauetan gauza asko lantzen dituzte: 
hizkuntza, ahoskera, gorputz adierazpena… Batzuetan 
antzerkien testuak itzuli behar dituzte edo moldatu, eta 
hori bai, “aulestierara” pasatu. Herriko hizkera lantzen 
dute, hango espresioak, ahoskera eta esaldi bereziak eta 
testuei txispa ateratzen saiatzen dira.

Kasuz kasu abestiak grabatu edo bideo-proiekzioak 
sortzen dituzte gero emanaldian erabiltzeko, horrela 
teknologi berriekin ere lan egiten dute. Hau dena eskola 
orduetan egiten dute, soilik testu luze samarra ikasi behar 
denean aritzen dira etxean ere.

Ander Lipusekin lanean
Aurten aktore ezagun honek herrian jarri du egoitza eta 
tailer batzuk egiteko aukera izan dute Urregarai eskolako 
ikasleek. Momentuz antzerkiaren aurpegi desberdinak 
landu eta ikasi dituzte eta batez ere antzezlana hasieratik 
amaierarako lana dela, dena prestatu behar dela, 
pertsonaia interpretatzeaz gain inguruko arlo guztiak landu 
behar direla ikusi dute. 
Haurrek gozatu dute Ander Lipusen tailerrekin eta zorionez 
gehiago egitekotan daude.

Esperientzia  17

    

Kanikak, tortolosak eta “iturriak” 
playStation-aren garaian

2

Kanikak, tronpak, tortolosak, salto egiteko 
soka, aroa, petanka, hulahopa, edo tourra 
egiteko “iturriak” haien leku naturala galdu 
zuten kaleak kotxeek hartu zituztenean. 
Batzuk menderaezin mantentzen dira eskola 
atsedenaldietan, playStation-aren garaian, 
eta beste batzuk ez dituzte ume askok 
ezagutzen. Briñaseko BBK Gizarte Ekintza 
Erresidentzian garatutako esperientzia batek 
hainbat belaunaldiren jolasak izandakoak XXI. 
mendeko ikasleentzat erakargarriak direla 
frogatu du. 

BBK Gizarte Ekintzak umeentzat ekintza 
programa zabala garatzen du bere Briñas eta 
Sukarrietako Erresidentziatan. Briñasekoak 
Laguntza Zentro bezala funtzionatzen 
du ikasturtean zehar Bizkaiko Hezkuntza 
Sistemarentzat. Horretarako, “Hiritartasuna, 
elkartasuna eta elkarlana” programa eta 
ikus-entzunezkoekin loturiko beste bat 
garatzen ditu. Sukarrietako erresidentzian 
inguruarekiko heziketa programak ematen 
dira. Udako oporretan zehar udalekuak 
antolatzen dituzte zentro biek. Kirol eta 
aisialdi ekintza ugarien bidez umeek 
esperientzia dibertigarriaz gozatzen dute 
ingurune natural batean, baloreen heziketa 
sustatzen duen elkarbizitzan parte hartzen 
duten bitartean.

“ESKOLAN HIZKUNTZAK LANTZEN” IZENEKO BERRIKUNTZA PROIEKTURAKO 9.000 EUROTAKO DIRULAGUNTZA JASO DU URDUÑAKO ESKOLAK. IRAKASLE GUZTIEK 
HARTZEN DUTE PARTE EGITASMO HONETAN ETA IKASLEAK HIRU HIZKUNTZATAN IKASTEN ARI DIRA IKASGAI GUZTIAK.

Duela bi ikasturte hasi ziren Urduñako eskolan hizkuntzei 
garrantzi handia ematen. Zuzendaritzatik bultzatuta 
eskolan lantzen ziren hizkuntzei buruzko hausnarketa 
egiten hasi ziren eta horiei buruzko proiektu batean sartu 
ziren. Klaustroa oso heterogeneoa zen eta hasieran 
irakasle batzuei beldur pixka bat ematen bazien ere, 
hausnarketa egitean parte hartzera animatu ziren guztiak.

D ereduko eskola honetan hiru hizkuntzak daukate 
presentzia: euskara, gaztelania eta ingelesak. Egun, 
Hego Ameriketatik eta Magrebetik datozen ume 
kopurua handituz doa eta konpetentziak desberdinak 
dira hizkuntzaren arabera. Hiru hizkuntza hauekin nola 
jokatu behar zuten hasi ziren pentsatzen eta hiruren 
berdintasunak eta bakoitzaren oztopoak klasean aztertu 
zituzten, baita haurren erraztasunak eta zailtasunak ere. 

Eskolako zuzendaria den Jose Manuel Toscanok kontatu 
digun bezala irakasleak prestakuntzarekin hasi ziren, 
hizkuntzaren garrantzia eta lantzeko moduak ikasten. 
Horretarako lehenengo urtean hizkuntza mintegia antolatu 

zuten; astero biltzen ziren hizkuntzari buruzko artikuluak 
irakurri eta lantzeko bi tailerretan banatuta: Lehenengo 
Hezkuntzakoa eta Haur Hezkuntzakoa. Horietan 
hizkuntzaren arlo didaktikoak landu zituzten.

Bigarren pausua geletara eramateko hizkuntza 
lantzeko ekintzak eta estrategiak diseinatzea izan da, 
eta horretarako ere hausnarketa ezinbestekoa izan 
da: zergatik ekintza hori, nola planteatu, ekintzaren 
ebaluazioa… Ekintzak diseinatzean hizkuntza bakoitzean 
umeen gaitasunak desberdinak direla kontutan hartzen 
dute. Gai guztiak hiru hizkuntzatan landu nahi dituzte, 
baina hizkuntzaren arabera jarduera desberdinak 
antolatzen dituzte. 

Diseinatu zuten lehenengo ekintza txiste liburu bat izan 
zen. Txisteen ezaugarriak aztertu, geletan landu eta 
idazteko lantaldeak osatu zituzten orduan. Idatzitako 
zirriborroekin hobekuntza prozesua egin zuten, 
proposamenak eztabaidatu eta gero testuak garbira 
pasatu zituzten ordenagailuaren bitartez. Aurten ipuin 
bilduma bat sortu dute. Asmoa ipuinak lantzea izan 
da: nola egiten diren, zein atal dituzten, nola garatu… 
Ipuinetan erabiltzen den hiztegia hizkuntza bakoitzean 
landu dute. Gero haurrei ipuin bat egitea eskatu diete 
eta taldeka landu dituzte. Horrela idazketa, hobekuntza 
prozesua eta argitaratzea ikusi eta landu dituzte.

Egitasmo honetan oso garrantzitsua izan den beste 
pausu bat liburutegia osatzea izan da. Urduñako eskolan 
ez zeukaten liburutegirik eta lan guztia egin behar izan 
dute. Antolaketa Þ sikoa egin ondoren liburuen datu basea 
eta kudeaketa egiten ari dira orain. Egia da horrek lan 
handia eskatzen duela eta hurrengo ikasturterako zerbitzu 
batzorde bat eskatzea pentsatu dute, liburutegia eskolaren 
ardatz bihurtu nahi dute eta.

Gurasoak ez dituzte ahaztu egitasmo honen planiÞ kazioan. 
Proiektuaren gorabeherak azaldu dizkiete hobeto uler 
dezaten beronen garrantzia. Gainera hitzaldi bi daukate 
prest laster egiteko, umearen ikaste prozesuari buruzkoa 
bata eta irakurketa-idazketa prozesuari buruzkoa bestea.

Hizkuntzak 
lantzeko proiektua
Urduñako eskolan

Esperientziak  4

Sortu den lehen gauza hainbat galdera izan da:

Hezkuntza balorea zer den deÞ nitu behar da, zeintzuk 
dauden goranzko joeran, zeintzuk berreskuratu behar 
diren eta zeintzuk gestionatu ere. Eta era berean geure 
buruari galdetu zeintzuk diren egun modan dauden 
kontra-baloreak, kolokan jarri nahiko genituzkeenak hain 
zuzen ere.

Baina galderez gain, lehen edo beranduago, lan honek 
ikastetxeekin zerikusia duten aspektuak aztertu eta 
eguneratzera eramango gaituela ikusiko dugu. Lehenengo 
eta behin, ikastetxe bakoitzeko heziketa proiektuak zer 
nolako garrantzia eta erabilgarritasuna izaten ari den 
kontrastatu nahi dugu, gure ikuspuntutik eskola publikoan 
zeregin akademiko eta hezitzailearen gida izan behar baitu. 
Ezagutzen al dugu familiok proiektua? Kontenplatzen al 
da proiektu horretan gure parte hartzea? Gure inguruneko 
aldaketak kontuan izanik ebaluatu eta eguneratzen al da?

Aztertuko dugun beste gai bat parte hartze organoak 
izango dira:  OOG-ak edo eskola kontseiluak eta familien, 
IGE-en, parte hartzea bideratzen duen egitura. Edukirik 
gabe gelditu al dira organo hauek? Nola berrindartu? 
Norena da azken Þ nean hauek funtzionatzearen 
erantzukizuna?

Ikus daitekeenez, une honetan zalantzak ziurtasunen 
gainetik daude, baina egoera horrek interesgarriago 
bihurtzen du talde honen lana. Irekia izan nahi duen taldea, 
hau da, ibilbidean zehar kide berriak izatea onartuko 
duena. Bilera aspergarri eta ez eraginkorretatik ihes 
egiteko metodologia egokiak erabili nahi dituen taldea. Eta 
horrez gain profesionalen laguntza izango duen taldea, 
une jakinetan betebehar hezitzaile honetan kide ditugun 
irakasleen eta ikastetxeen funtzionamenduaz informazio 
ugari ematen diguten gure seme-alaben presentzia ere 
izango duena.

Argi geratu zaigu liskarrak alde batera utzi behar ditugula 
eta gauzak gaizki doazenean errudunak bilatzen egon 
beharrean geuk ere, familiak, erantzukizunen bat 

Nola
hezi baloreetan?

DENON ESKOLA FEDERAZIOTIK ESKOLA PUBLIKOAN PARTE HARTZEKO DAUZKAGUN LEKUETATIK BALOREETAN HEZTEN LAGUNTZEKO PROPOSAMEN BAT PLANTEATZEKO 
LAN TALDE BAT OSOTU DUGU.

geure gain hartu beharko dugula. Garaia da irakasleei 
elkarlanean aritu nahi dugula esateko, baina horretarako 
ikastetxeetan sartzen eta benetan parte hartzen utzi behar 
digutela, nahiz eta noizean behin gatazkak sortu. Azken 
hauek, gatazkak, bideratu behar dira. Batetik ateratzen 
garen bakoitzean hazi egiten gara eta hurrengoari aurre 
egiteko prestatuago gaude.

Era berean aztertu nahi dugu ikastetxeek haien ingurune, 
herri, auzo, erakunde publiko eta pribatuekin nola aritu 
behar diren interakzioan. Eskola ezin da bakarrik joan, 
batek zioen bezala heziketa tribuaren, gizartearen, 
erantzukizuna baita.

Gure azken helburua esan bezala honako hau dugu:
Sistema aldatu eta hobetu nahi duten ikastetxeentzat 
proposamen erabilgarria izan daitekeen alternatiba 
eskaintzea. Presarik gabe planteatuko dugu, taldean 
parte hartzen ari diren pertsonen erritmoan. Ikastetxeetan 
beharrezkoak gara eta gure erantzukizuna gure gain hartu 
behar dugu.

Esperientziak  5

Arabako 
Euskararen Astea

 Gizaldiz gizaldi gure hizkuntza, euskara, familiaren barruan 
zabaldu izan da eta belaunaldiz belaunaldi gizakiak 
harremanetan jartzeko hizkuntza baliagarria izan da gure 
herrian.
 Orain berriz, gure hizkuntzaren transmisioak jasaten duen 
egoera guztiz ezberdina dela eta, hainbat familia arabarretan 
euskara ez da erabiltzen eguneroko harremanetan, 
hainbat arrazoirengatik. Arrazoi nagusienen artean hau 
dago: senideek euskara ezagutzearen eza. Familia mota 
hauen multzo handi batek, euskararen zabalpenaren 
erronka hezkuntzari utzi dio. Hau dela eta, hainbat haur 
eta gazteentzat, euskara ikasteko hizkuntza besterik ez 
da. Euskara ezagutzen dute, noski, baina gero ez dute 
erabiltzeko unerik aurkitzen, edo ez daukate motibaziorik 
gure hizkuntza zaharra erabiltzeko.
 Egia esanda, haur eta gazteek badute aukera euskaraz 
bizitzeko, euskaraz bizitzeko euskaraz mintzatzea besterik 
ez dute egin behar eta, baina tamalez, nahiz eta hizkuntza 
menperatu, ez dute erabiltzen, zergatik? erabiltzeko 
arrazoirik, motibaziorik aurkitzen ez dutelako. 
 Beraz hauxe izan zen gure abiapuntua: umeak eskola 
esparru formaletik kanpo ere euskaraz hitz egiten motibatzea.
 

 Duela urte batzuk Vitoria-Gasteizko hainbat 
ikastetxetako Guraso Elkarteen arduradunak bildu ginen 
Denon Eskolan guztiok geneukan kezka horri konponbide 
bat bilatzeko asmoz Euskara Batzordea antolatuz. Gure 
seme alaben artean euskara bizitzeko hizkuntza bihurtu 
eta suspertzeko era bakarra Vitoria-Gasteizen giro 
euskalduna sortzea edo behintzat, euskaltzaletasuna 
lantzea zela pentsatu genuen. Eta hortik jaio zen egun 
oraindik urtero burutzen dugun Euskararen Astea, 
euskararekin ikasgelatan hasi baina espazio berrietara 
zabaltzeko egitasmoa, non hizkuntza euskal kulturaren 
edukiekin batera lotzen den.

Antolaketa
Euskararen Astea elkarlanean antolatzen den egitasmoa 
da. Gurasoak Denon Eskolako Euskara Batzordean 
koordinatzen dira eta ikastetxeetako klaustroak, haien 
ordezkarien bidez, zeregin horretarako espresuki 
sortutako Berritzeguneko Batzordean. Ondoren gurasoak 
eta Berritzeguneko arduradunak bildu egiten dira 
egin nahi diren ekintza guztiak adostu, koordinatu eta 
elkarlana antolatzeko. 

DENON ESKOLAKO EUSKARA BATZORDEA 97/98 IKASTURTEAN SORTU ZENETIK URTERO BESTE HAINBAT EKINTZAREKIN BATERA EUSKARAREN ASTEAREN 
ANTOLAKETAN ARITU DA LANEAN. EUSKARAREN ASTEA IKASTETXEETAKO KLAUSTRO ETA GURASOEN ARTEAN ELKARLANEAN ANTOLATZEN DEN EGITASMOA DA.

